Хөрмәтле Лаис Хадиевич, хөрмәтле президиум!
Хөрмәтле коллегалар, утырышта катнашучылар!

Район башлыгының еллык отчетына өстәмә рәвештә 22 авыл җирлеге арасында булган Карашай-Саклау авыл җирлегегендә башкарылган  эшләр  һәм 2017 елда хәл итәргә кирәк булган мәсьәләләр белән таныштырып үтәм. Үзем җирлек башлыгы вазыйфаларын икенче ел алып барам, бу өлкәдә  тәҗрибәм күп булмаса да, эшемне яратып башкарам дип әйтәсем килә.  
2016 нчы елда билгеләнгән бурычларны үтәү  буенча эшчәнлегебез бердәм  максатка буйсынып башкарылды: бу халык тормышының сыйфатын яхшырту, хуҗалык комплексының тотрыклы эшләвен тәэмин итү, уңай социаль климат формалаштыру.
Безнең җирлеккә матур табигатье белән аерылып торган Чураш һәм Карашай-Саклау авыллары керә.
Бүгенге көндә 240 хужалыкта 513 кеше яши. Ел эчендә 3 бала туды, 4 кеше мәрхүм. Халыкның 32 %ы пенсионерлар - бу 172 кеше, инвалидлар 49 кеше – 8%, балалар 72 - 14%, эш яшендәгеләр 246 – 48%,   
Төп эш урыннары белән “Нөркәй” агрофирмасы, бюджет өлкәсе, кече эшмәкәрлек  тәэмин итә. 
Авыллар төзек, урамнардан асфальт юл үтә. Узган елда гына 5 гаилә яңа йорт төзеп чыкты. 
Җирлектә халыкка кирәкле бар социаль-объектлар: гомуми белем биру мәктәбе, 2 мәдәният  йорты, балалар бакчасы, 2 ФАП,  2 китапханә һәм 3 сәүдә ноктасы, почта-элемтә бүлеге  эшли. Ике авылда да мәчет эшли.

        Җирлек үсешенә авыл хуҗалыгын үстерү буенча федераль, республика, районның күптөрле максатчан программалары яхшы йогынты ясый. 
Кече эшмәкәрлек шактый әйбәт үсеш алып килә. Эшмәкәрлек юнәлешләре түбәндәгечә:
2 крестьян фермер хуҗылыгы, 
“Услуги перевозки” ---26 Камаз машинасы,3 Газель машинасы
 	Тракторлар - 20
 

Безнең җирлектә терлек асрау гадәти хәл. «Нөркәй» агрофирмасы да  шәхси хужалыкларны терлек азыгы белэн тәэмин итүдә үзенең өлешен кертә. 
Шәхси хуҗалыкларда 464 баш мөгезле эре терлек асрала (100 кешегә 46 баш, бу районда иң яхшы курсәткеч), шуларның 236 башы савым сыер. 560ка якын  сарык  һәм кәҗә, 2601 кош-корт асрала, умартачылык белән 5 хуҗалык шөгыльләнә. 
34 хуҗалыкта (15%) савым сыерлар 3 тән артык.
Слайдта:
25 хуҗалык 3-4 баш сыер асрый,
5 хуҗалык - 5 тән 10га кадәр,
2 хуҗалык 10нан артык сыер асрый. 



Ике фермер хуҗалыгы аренда нигезендә 141,0 гектар (20) пай җирендә эшли.  Аларда 9 кеше хезмәт куя.Узган ел бу хуҗалыкларда 780000,00 сумлык авыл хуҗалыгы продукциясе җитештерелде, Хэр пай жирлэре очен 5 ц.фураж,чиклэнмэгэн кулэмдэ печэн хэм салам бирелэ.
Гаилә фермасында 35 ат тәрбияләүче Мухаметов Тахирнын тырышлыгы  югары бәяләнеп, район сабан туенда кыйммәтле буләккә ия булса, ел азагында  авыл хуҗалыгы министрлыгы конкурсында иң яхшы шәхси хужалык номинациясендэ җину яулап диплом һәм акчалата премия белән буләкләнде.
            Шулай ук фермер Хафизов Айнур 15 мең чеби алып кайтып, аларны йомырка салучы тавыклар итеп устереп  сатуга чыгарды. Җәйге чорда балаларга да, эш яшендәге кешеләргэ дә өстәмә эш урыны  булып, акча эшләү мөмкинлеге бирде. Быел  да шушы тармакта эшне җәелдереп тагын  20 мең чеби кайтарды. 
Узган ел ярдәм программаларында 97 хуҗалык катнашып 878 мең 600 сум субсидия алды: кош-корт алу очен – 22  мең, сыер-кәҗә асраганга – 733 мең, ветеринар ярдәм алуга 33 мең 600, атка 90 мең.  
Табыш алыр җире булган кеше, киләчәккә планнар белән яши. Йорт җирен ныгыта, хуҗалыгын үстерүнең яңа ысулларын уйлый. Шуңадырмы, авыл хуҗалыгында шәхси хуҗалыкларга бирелә торган ташламалы ЛПХ кредитын соңгы 3 елда 10 млн 550 мең сумлык  56 кеше алды (һәр 4 нче хуҗалык). 2016 елда  8 кеше 1млн. 800 мен ссуда алып аны умарта, терлек, трактор алу өчен кулландылар.  
Хуҗалыклардан сөт даими җыела, елга 3,6 % (өчтә алты)  майлылык белән 179 тонна сөт сатылып  3 млн. 356 мең өстәмә табыш алынды (1 йортка исәпләгәндә 14 мең). Сөт җыючы эшмәкәр үзебезнең авылныкы. Сөтнең литрына туләнгән еллык уртача бәя 18 сум 75 тиен тәшкил итә.
            2016 елда районда игълан ителгән “Иң яхшы шәхси хуҗалык” конкурсында безнең җирлекнең 4 хуҗалыгы җиңү яулап,  җирле бюджеттан ярдәм -  сөт саву аппаратлары белән бүләкләнде. 
         Референдум карары нигезендэ 4 ел рәттән үзара салым жыябыз. Үзара салым акчасына хөкүмәттән кайткан өстәмә дотация ярдәме белән җирлек бюджетында финанс каралмаган эшләрне вакытыннан алда хәл итеп барырга тырышабыз. 
	Слайд. 								тыс.руб.
	Год
	План
	Факт 
	%
	Трансферт РТ
	Всего 

	2013
	84000,00
	73556,68
	 87
	294226,72
	367783,40

	2014
	82400,00
	80300,00
	97
	270400,00
	401700,00

	2015
	83000,00
	75000,00
	90
	300000,00
	375000,00

	2016
	79600,00
	79600,00
	100
	318400,00
	398000,00

	Итого
	329000,00
	308456,68
	93
	1183026,72
	1542483,40



2016 елда 79 мең 600 сум узара салым акчасы жыелды. Республика бюджетыннан шуңа өстәмә 318 мең 400 сум  дотация бирелде. 
Әлеге акчаларга ике  урамга таш  тушәлде, ике авылда 10-шар светодиодный лампалар куелды, барлык КТПларга цифровой таймерлар урнаштырылды, чуплекләр чистартылып  күмдерелде. 
Чураш авылы клубы һәм медпункты урнашкан бинаның түбәсен ябу очен профнастил,  су башнясын әйләндереп алу очен профиль торбалар алындалынды. 
Балалар бакчасына уен мәйданчыгы урнаштырылды.
Пожар куркынычсызлыгы буенча  гидрант,  янгын сүндерү балоны,   янгын сүндерү җиңсәсе алынды.  Ике авылда да сабан туй бәйрәмнәрен оештыруга да  өлеш чыкты.
Жирлектә халык өчен ел саен ни дә булса эшләнә. Барлык төр коммуналь хезмәтләрне, шул исәптән, чүп җыю, су белән тәэмин итүне лицензиялы оешмалар башкара. 
Узган ел өр-яңа электр һәм телефон линияләре үткәрелде. Таттелеком элемтәбашнясы урнаштырылды, бу үз чиратында кәрәзле элемтә, интернетның эшләү күәтен, сыйфатын арттырыр дип ышанабыз.   
Бугенге көн кадагында Карашай-Саклау авылында 4 км су линиясе сузу, кое казу эшен төгәлләү тора. Әлеге зур күләмле эшкә 6 млн. акча Татнефть җәмгыяте аша бүлеп бирелде. Проекты һәм сметалары эшләнелде. 

Чыгышымны тәмамлап, шуны әйтәсе  килә, республикабызда, районда эшләгән кешегә мөмкинлекләр күп, ялкауланмаска гына кирәк. Программаларны вакытында халыкка җиткереп, өйрәнеп, дөрес файдаланырга. Район Советы депутаты буларак, без дә районның бар яктан үсешенә үз өлешебезне кертербез дип ышандырып калам.
Игътибарыгыз өчен рәхмәт!
